
    

Aalisarnermut, Piniarnermut Nunalerinermullu Naalakkersuisoq 

Medlem af Naalakkersuisut for Fiskeri, Fangst og Landbrug 

 

1/1

 Inatsisartunut ilaasortaq Aleqa Hammond  

  

/MAANI 

  

Apeqqutinnut nr. 239-mut siusinnerusukkut akissut pillugu § 36 naapertorlugu

apeqqummut nr. 258-imut akissut  
 

Apeqqut: 
Inatsisartut suleriaasianni § 36 imm. 1 naapertorlugu aperivutit nr. 258-ikkut, aalisaner-

mut Naalakkersuisup oqaatigigaa 20%-mik aalisartukillisaasoqarnissaa KNAPK qanimut 

suleqatigilluinnarlugu ingerlanneqarnerarneqartoq KNAPK-mit tusagassiorfitsigut 

eqqunnginnerarneqartoq erseqqissaassuteqaqqusillutit. 

 

Akissut: 
Akissutiga 15. November 2010-meersoq innersuussutigalugu nalunaarutigiinnassavara 

aalisarnermut tunngasuni misissueqqissaarnernik il.il. piareersaagaangatta tamatuma 

KNAPK-mik kattuffinnillu attuumassuteqartunik allanik qanimut oqaloqateqarluni 

pinissaa uagutsinnut pingaaruteqartartorujussuummat. Kattuffiit suleqatigineri 

naammagisimaarparput siunissamilu aalisarnermut tunngasuni suliniutit pillugit 

soorunami suleqatiginiarlugit.  

 

Tamatuma saniatigut erseqqissaatigissavara KNAPK-mi siulersuisut ataatsimiinnerisa 

kingorna KNAPK-p 1. november 2010-mi eqqaammagu siulersuisut najukkanilu 

immikkoortortat 20 %-imik ikililiinissaq akuerinngikkaat eqqartuinerullu tamatuma 

erseqqissarneqarnissaa kissaatigalugu.  

 

Sinerissamut qanittumi aalisarnerup ilusaanik naleqqussaanermik suleqqinneq kattuffiit 

attuumassutillit oqaloqatigalugit nanginneqassaaq apeqqutinnullu nr. 239-mut 

akissutiga, pingaartumik nalunaarutigineqartut, nalunaarusiat, kaammattuutit 

pingaartumillu nalunaarusiaq KNAPK-mit kiisalu Royal Greenland A/S-imit 2007-imi 

ukiakkut suliarineqartoq innersuussutigeqqissavakka.  

